ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 24-Ի N 1485-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ արդարադատության նախարարություն
	23.12.2022թ.

	
	N /27.4/57761-2022

	«Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի(այսուհետ՝ Նախագիծ) վերաբերյալ հայտնում ենք հետևյալը. 
Նախագծի 1-ին կետի 3-րդ ենթակետի համաձայն՝ Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման հավելվածում 33-րդ կետի 10-րդ ենթակետում «կիրառվելու է» բառից հետո լրացվում է «առնվազն» բառը:
Իրավական որոշակիության սկզբունքի ապահովման տեսանկյունից գտնում ենք, որ լրացուցիչ հիմնավորման և պարզաբանման կարիք ունի այն հարցը, թե ում կողմից և ինչպես է որոշվելու հիշյալ կետում սահմանված ոչ պայմանական չհատուցվող գումարի (ֆրանշիզա) տոկոսը։
	Ընդունվել է


	[bookmark: _Hlk123287180]«Գյուղատնտեսությունը ապահովագրողների ազգային գործակալություն» ՀԿ
	23.12.2022թ.

	
	N 18-22

	1. Նախագծի 1-ին կետի 6-րդ ենթակետով սահմանված ժամկետը չի կարող հակասել առանձին համաձայնագրերով սահմանված ժամկետներին։
	Ընդունվել է



	2. Հիմնավորման մեջ ապահովագրավճարի չափը սահմանել 50-65%:
	Մասամբ է ընդունվել
Հիմնավորման մեջ նշված դրույթը խմբագրվել է։

	[bookmark: _Hlk123288294]ՀՀ կենտրոնական բանկ
	03.01.2023թ.

	
	N 16․4-07/02-23

	1. 1-ին կետի 3 ենթակետում (յուրաքանչյուր հեկտարին համապատասխան ապահովագրված ծածկույթի համար կիրառվելու է 10 տոկոս ոչ պայմանական չհատուցվող գումար (ֆրանշիզա)) առաջարկվում է «կիրառվելու է» բառից հետո լրացնել «առնվազն» բառը:  
Առաջարկում ենք հանել այս կետը կամ սահմանել չհատուցվող գումարի միջակայք, քանի որ «առնվազն» բառի առկայությունը սույն դրույթը դարձնում է անիմաստ: Առաջարկվող ձևակերպմամբ տեսականորեն չհատուցվող գումարի մեծությունը կարող է հասնել մինչև 100%-ի: 
	Մասամբ է ընդունվել
Նախագծով չհատուցվող կոնկրետ գումարի չափը հանվել է և 1-ին կետի 3 ենթակետը խմբագրվել է։

	2. 1-ին կետի 6-րդ ենթակետում նշված ժամկետը պետք է համապատասխանի ենթադրամաշնորհային համաձայնագրի, ինչպես նաև դրանից բխող այլ համաձայնագրերում նշված ժամկետին:  
	Ընդունվել է


	ՀՀ տարածքային կառավարման և ենթակառուցվածքների նախարարություն
	30.12.2022թ.

	
	   № ԳՍ/15․2/35770-2022

	       Հայտնում ենք, որ էկոնոմիկայի նախարարության կողմից ՀՀ տարածքային կառավարման և ենթակառուցվածքների նախարարություն ներկայացված «Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը /այսուհետ` Նախագիծ/ ՀՀ տարածքային կառավարման և ենթակառուցվածքների նախարարության կողմից քննարկվել է ՀՀ մարզպետարանների  հետ:
	Քննարկման արդյունքներով տեղեկացնում ենք, որ Նախագծի վերաբերյալ դիտողություններ և առաջարկություններ չունենք:
	Ընդունվել է


	ՀՀ ֆինանսների նախարարություն
	03.01.2023թ.

	
	№ 01/9-2/23137-2022

	Ձեր 21.12.2022թ. N01/20937-2022 գրությամբ ներկայացված ՀՀ կառավարության «Հայաստանի Հանրապետության կառավարության 2019 թվականի հոկտեմբերի 24-ի N 1485-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է գյուղատնտեսության ապահովագրության ծրագրի մասնակցների շարքում ավելացնել նաև Գյուղատնտեսական ծառայությունների կենտրոն պետական ոչ առևտրային կազմակերպությանը (1-ին կետի 5-րդ ենթակետ)՝ վերջինիս վերապահելով ծրագրի տարեկան պարբերականությամբ ընտրանքային մոնիթորինգի իրականացման և ընտրանքային մոնիթորինգի իրականացման կարգի մշակման ու հաստատման գործառույթներ (1-ին կետի 7-րդ և 8-րդ ենթակետեր)։
Այդ կապակցությամբ հարկ է նշել, որ հիմնավորված չէ, թե ինչու է նախատեսվում իրականացնել ընտրանքային մոնիթորինգ (առանց հստակեցնելու ընտրանքի չափ, մոնիտորինգի արդյունքների հետագա օգտագործման մեխանիզմները), քանի որ որոշմամբ նախատեսված է իրականացնել ամբողջական մոնիթորինգ: Բացի այդ անհրաժեշտ է ներկայացնել ինչ միջոցների հաշվին պետք է իրականացվի ՊՈԱԿ-ի կողմից նախատեսվող գործառույթները։ 
	Մասամբ է ընդունվել
Նկատի ունենալով տարեցտարի ծրագրից օգտվող շահառուների թվի, ինչպես նաև ապահովագրվող հողատարածքների չափի աճը, անհրաժեշտ ռեսուրսների սահմանափակ առկայությունից ելնելով նպատակահարմար է համարվել իրականացնել ընտրանքային մոնիթորինգ։ Ինչ վերաբերում է մոնիթորինգի ընտրանքի չափին և այլ մանրամասներին, ապա դրանք կսահմանվեն Նախագծով նախատեսված մոնիթորինգի իրականացման կարգով։ Ընդ որում, ՀՀ կառավարության 2022 թվականի նոյեմբերի 17-ի N 1750-Ն որոշմամբ գյուղատնտեսության ոլորտում իրականացվող ծրագրերի մոնիթորինգի գործառույթը վերապահվել է ՊՈԱԿ-ին։

	Նախագծի 1-ին կետի 10-րդ ենթակետով առաջարկվում է որոշման 44-րդ կետում «Հայաստանի հանրապետության 6 մարզերում կարկուտի և հրդեհի, գարնանային ցրտահարության ռիսկերից կապահովագրվի ավելի քան 30 հազար հա հողատարածք» կետը խմբագրել հետևյալ կերպ «Հայաստանի Հանրապետության մարզերում կապահովագրվի ավելի քան 20 հազար հա հողատարածք», որը լրացուցիչ հիմավորման և քննարկման կարիք ունի հաշվի առնելով, որ 2021թ. ապահովագրվել է 5832 հա, 2022 թ.-ին՝ 6500 հա, իսկ 2023թ. համար նախատեսված է 10000 հա։ Ընդ որում սույն առաջարկությունից բխող անհրաժեշտ է փոփոխություն կատարել նաև ծրագրի Աղյուսակ 4-ում։
	Մասամբ է ընդունվել
Նախագծով ծրագրի 44-րդ կետը խմբագրվել է, հաշվի առնելով, որ ներկայումս տարբեր ռիսկերից ապահովագրությունը գյուղատնտեսության ոլորտում իրականացվում է Հայաստանի Հանրապետության բոլոր մարզերում։ Միաժամանակ «ավելի քան 30 հազար հա» ցուցանիշը չի փոփոխվել։ Աղյուսակ 4-ում փոփոխությունների կատարումը նպատակահարմար չի համարվում, քանի որ այն արտացոլում է ծրագրի ընդունման ժամանակ առկա մոտեցումները և փոփոխություն կատարելու դեպքում կարիք կառաջանա յուրաքանչյուր տարի փոփոխել աղյուսակը՝ ելնելով ապահովագրության փաստացի արդյունքներից։

	Նախագծի 1-ին կետի 9-րդ ենթակետով առաջարկվում է որոշման 43-րդ կետից հանել ծրագրի իրականացման ժամանակահատվածը (2020-2023թթ.)՝ ծրագիրը դիտարկելով անժամկետ։ Հաշվի առնելով, որ ծրագիրը համարվում է փորձնական, ինչպես նաև ծրագրի ֆինանսավորման աղբյուրներն են Գերմանական զարգացման բանկի դրամաշնորհային և պետական բյուջեի միջոցները, ուստի առաջարկում ենք ծրագրի իրականացման ժամկետները համապատասխանեցնել Գերմանական զարգացման բանկի դրամաշնորհային միջոցների տրամադրման վերջնաժամկետներին։
	Ընդունվել է


	ՀՀ վարչապետի աշխատակազմի իրավաբանական վարչություն
	17.01.2023թ.

	
	   

	[bookmark: _GoBack]    Նախագծով նախատեսվում է փոփոխություն կատարել ՀՀ կառավարության 2019 թվականի հոկտեմբերի 24-ի N 1485-Լ որոշման մեջ: Մինչդեռ տվյալ որոշման նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորել է ընդունել վերոնշյալ որոշումը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:
Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը   

	Ընդունվել է



 

